Topa Zeisu um in,
tua hi leh ngup na na nga tu hi.
Sawltak 16:31

“Kisik kik na” ci sia maw na i hong theam, hong
zol na pan heak kik na hi. Upna ci sia Zeisu
sungah hong piak, hong kam ciam na theampo
tungah a ki cing lungkim na hi. Zeisu na “Kei
hong umte in a dang ko ngei non ngol tu hi” ci hi.
(John 6:35). Ngup khiat na sia leih thei hi ngol hi.
Hoi na tawh zong ki nga thei bo. (Rom. 4:4-5).
He suak na a um te bek in nga hi. (Ept. 2:8-9)
Ngup khiat na sia a thong hi. (Rom. 3:24) Tua
ngup na sia na dang theampo sang ih thupi sak
bel leh ki nga thei pheang hi. (Mt. 13:44). Tua
ngup na ih nga ciang bek in Pathian dei na hong
ki cing pheang tu a, ei te sung zong ah a tawn
tung lungdam thin nop na ih nga tu hi.

Tu, bang hi tu?

Pathian in Zeisu sungah ong koi khol sak
lungdam thinnop na sia na dei takpi na leh
Pathian in na nuntak na sungah na hong seam
tu hi. Hi bang Pathian thu thaak na na nga zo
leh nang sang pan zongh na sep tu lampi om hi.
Mawna ih hong zol, hong theam na pan heak kik
in. Maw na pan na sua taak na tu in ama sam
in sang in. Lai thiangtho sungah “Topa kung hu
na a ngen theam po ki ngum tu hi.” ci hi. (Rom.
10:13) Na lamet na theampo Zeisu sungah koi
in. Maw na i hong ze et na theampo sia na upna
toh zo sak in. Pathian kung pan lungkim na sia
maw na i hong piak lamet na sangin lian zaw hi.
Sua taak na leh aman pha mama Pathian i hong
kamciam na te na mu thei na tu in Laithiangtho
simh ki pan in. Lai thiangtho um aa na dang
theampo sang in Zeisu a thupi sak zaw ki pawl

na khat zong in a, a ma te toh biak na pia khawm
in khang to in. (Phi. 3:7)

Nuntak na lampi hong lak tu hi. Ama sung ah aki cing
lungdam na toh ama tak sang ah a tontung nop sak na
hong pia tu hi.

Late 16:11

Hi leitung ah a lung lut huai bel lungdam na
thupha sia na hi thei na za sang a sang zaw
lungdam na leh Pathian ih thiantho na sia ki le
bul ngol ci thu hi. Pathian in Zeisu tungtawn in
hong piak sa thupha te sungah lungkim na toh
ama pok kawm in, ama a lian bel in koi a, na
nuntak na na uk sak leh a ki te thei ngol, a ki
ciang tan ngol lungdam na toh a tawntung in
nang hong tuam tu hi.

Lungdam na toh
Topa na seam vun.
Late 100:2

THIN NOP
ZONNA

Lai Thiangtho ih honghil thunam luk

Lungdamna
koibang zongtu ci
Topa Pathian hong vaithak thu

nang nahe ziam?

Na lungdamna uhsia Topa sungah zong
vun, tasia ciang ama in na thinsung deina
hong pia tu hi.

Late 37:4




1) Pathian in ama min than natu in ei mi hing
te hong vawt.

Ngam khuala na pan leh leitung mun theampo
pan in keima min hong thangsak tuin ka bit
phua mite ahi hi. (Isaiah 43:6-7)

Topa Pathian in ei mihing te hong vawt na ih
adei na bulpi sia ama min a lamsang tu ih hi hi.
Lap sang na ci sia a khua la et na toh vantung
ah aksi te ih ei toh ki bang hi. Pathian sia ama
i hoi na, a thu maan na, a pil na, a thu heak na
a ki cin na leh mi doidan a nei ngol na cite a lak
khia tu a hong vawt ki hi hi. Pathian ih min than
na ki ciantak a ih lak khia zo a hi leh ama sung
a nuamsa te ih hitu hi. Cinop na ah Pathian min
ih thangsak ahi leh ei te sung zongh ah thinnop
lungkim na ih nga tu hi. Ei te na Pathian sungah
lungkim na ihnga leh leitung ah Pathian min a
thang sak ih hi hi.

2) Pathian min than natu nihing te nungta tu.

Phabhi, na vawt papo, na neak na dawn papo
Pathian minthan natu in vawt vun. (1 Cor.
10:31)

Pathian in ei mihing te ama min than natu hong
vawt ahi leh eite zong Pathian minthan natu bek
ma ih nuntak kul hi. Ih sep ih vawt tu te sia ama
ngai sut nale, ngeal na toh aki sik tu thupi hi. Tua
ahi ciang amasa bel ih sep tu sia eite tungah
Pathian ih ngeal na bangh lungkim na toh ama
min ih lak khiat tu ahi hi. Ta bang ih la ciang ki
it na Pathian ahi na (Mt. 22:37) ama ih upna
(1 John 5:3-4) leh ih pok na hi. (Late. 100:1-2)
Hisia in amaan thu nit na ih zung thuk hi. A tuan
in ngual ih it tu leh ama hong vai thak thu ih nit tu
ahi hi. (1 Cor. 1:4-5)

3) Mihing theampo in Pathian vaang let na
beal ngol.

Mi theampo maw siat zo a,
hong hun khia Pathian toh ki khua lo zo hi.
Rom. 3:23

Ei mihing te theampo Pathian vaanglet na beal
ngol ci ciang bang ziam? Pathian sia ih up tu za
kium zo ngol, Aman phat naza ki thupi sak ngol,
ama let na ki awl mawk ngol, eima hi sak na bek
ah kal ih suan hi. |h ki sap na te a dang sungah
ih zong a, Pathian amasa bel ih koi buahi. Tua in
milim biak na hi (Rom. 1:21-23). Hi leitung maw
na hong lut pan ki pan ei te na Pathian ih awl
mawk bua a, ih nial hi (Eph 2:3). Hi sia in a lau
huai mama Pathian i let na a nial ih hi hi.

4) Mihing theampo in Pathian i aki doi dan
ngol maw na dan thuak tu.

Mawna ih tho man sia thi na hi.
Rom. 6:23

Ei mihing te theompo sia Pathian vanglet na
amial sak te ki hi hi. Koi bang mialsak hi ziam?
cileh a dang na khat papo sang ama ih thupi sak
zawl ngol na, ama lungkim bang ih muan zawk
ngol na, adei na bangh ih zui zawk ngol na ci te
hang hi. Tasia ahi ciang Pathian in Vantung innpi
ih lua natu pan hong khak tan tu ma hi. Tabangh
mi te sia Topa mai leh vanglet min thanna pan
in ama te ki khen tu a, tawntung lalcip na daan
thuak tu uh hi. (2 Thes. 1:9)

“Hell” ci kammal sia Laithiangtho thak sungah
(12) vei ki at a Topa Zeisu vateak na (11) vei a
pu sua kammal hi. Hi sia na lamet na anei ngol a
thin tom thu hil sya khat ih phua tawm a, a son hi
ngol a, Pathian tapa vateak ih nasia tak a hong

phawk sak thu hi. Hi sia thu ihawl mawk bua a
hi leh Hell om ngol khawng ih suak sak tha tu hi.

Lai thiangtho na leitung mite i khual haw na sia
hi ciang tawl nga sak thong leh eite sia lamet na
nei ngol ih suak tu hi. A hi zong tabangh hingol
a, sim suk suak lai tawng.

5) Topa Pathian vateak in tawntung nuntak
na leh lungdam na ih nga na tu a tapa Zeisu
hong pia.

Jesu Christ in mawnei te huntuin leitung ah hong pai hi ci
sia thu maan hi. A cingtak in uptu leh saan tu ahi hi. Tua
amaw te sung pan kei ma in amaw bel pa ka hi hi.

1 Timothy 1:15

A lungdma huai bel thu khat in keima bangh
aa maw nei te atu Zeisu hong thi sak na thu hi.
Ta ciang ama ih hong tat khiat zawk na aki kip
sak na tu in thina pan ki tho sak kik a, tawntung
nuntak na leh lungdam na kong kha hong hon
sak hi. (1 Cor 15:20) Pathian in ama a um mite
maw mai sak na i nga na tu a tapa hong piak sia
ama thutang ahi na hong lak na tu ahi hi. (Rom.
3:25-26) Eite Pathian kung hong zot pui thei na
tu mipha khat in maw nei te taang in a tawntung
atu khat vei thi zo hi. (1 Peter. 3:18) Pathian
omna ama kung bek ah thin nop lungkim na leh
a tawntung a tu ki khom suan hi.

6) Zeisu hong ngup khiat na hong in ih nga
lungdam na sia ki siik na toh um a, tha muan
na anei te in tua Zeisu nei zo.

Na mawna amai natu ki sik in
na thin uh kheal vun.
Sawltak 3:19



